КОМИ РЕСПУБЛИКАСА 
ЭКОНОМИКА СÖВМÖДАН МИНИСТЕРСТВОЛÖН
ТШÖКТÖД

Абу стационарнöй вузасян объектъяс индан схема меставывса асвеськöдлан органъясöн лöсьöдан да вынсьöдан пöрадок йылысь

«Россия Федерацияын вузасьöм государствосянь ладмöдан подувъяс йылысь» 2009 во öшым тöлысь 28 лунся 381-ФЗ №-а Федеральнöй оланпас, «Коми Республикаын вузасьöм государствосянь ладмöдöм юкöнын Коми Республикаса олöмö пöртысь власьт уполномочитöм орган индöм йылысь» Коми Республикаса Правительстволöн 2010 во косму тöлысь 12 лунся 98 №-а шуöм серти

ТШÖКТА:

1. Вынсьöдны Абу стационарнöй вузасян объектъяс индан схема меставывса асвеськöдлан органъясöн лöсьöдан да вынсьöдан пöрадок тайö тшöктöд дорö содтöд серти.
2. Тайö тшöктöдсö олöмö пöртöм бöрся видзöдны экономика сöвмöдан министрöс вежысь М.И.Пономаревалы.



Министр                                                                                            И.Е.Стукалов

Сыктывкар
2010 вося йирым тöлысь 22 лун
322 №


Коми Республикаса 
экономика сöвмöдан министерстволöн
2010 во йирым тöлысь 22 лунся 
322 №-а тшöктöд дорö
содтöд

Абу стационарнöй вузасян объектъяс индан схема меставывса асвеськöдлан органъясöн лöсьöдан да вынсьöдан
 ПÖРАДОК

1. Тайö Пöрадокыс урчитö абу стационарнöй вузасян объектъяс индан схема меставывса асвеськöдлан органъясöн лöсьöдан да вынсьöдан процедура.
2. Абу стационарнöй вузасян объект – вузасян объект, кутшöмкö кадся сооружение либö кутшöмкö кадся конструкция, мый оз зумыда йитчы му участоккöд сы вылö видзöдтöг, йитöма либö абу йитöма сiйöс инженерно-техническöя могмöдан сетьяс дорö, сы лыдын мöдлаö вуджöдны позянлуна сооружение.
Абу стационарнöй вузасян объектъясö пырöны объектъяс, кöнi вузасьöны транспортöн нуан да новлöдлан принцип серти, а сiдзжö вузасян организация объектъяс, кутшöмъяс оз пырны стационарнöй вузасян сетьö, сы лыдын кодъяс торйöн вузасьöны павильонъясын, киоскъясын, палаткаясын, а сiдзжö вузасьöм вылö транспортöн мöдлаö нуан да новлöдлан средствояс:
транспортöн нуöмöн вузасьöм – торйöн вузасьöм, мый оз пыр стационарнöй торйöн вузасян сетьö, вузасьöм вылö специализируйтöм либö торйöн оборудуйтöм транспорт средствоясöн вöдитчöмöн, а сiдзжö мобильнöй оборудованиеöн, мыйöн вöдитчöны сöмын транспорт средствоöн;
новлöдлöмöн вузасьöм – торйöн вузасьöм, мый оз пыр стационарнöй торйöн вузасян сетьö, вузасьысьлöн веськыда ньöбасьыськöд уджалöмöн организацияясын, транспортын, керкаын либö ывла вылын.  Тайö вузасян сикасö пырö, кор вузасьöны кисянь, лотоксянь, кöрзинасянь да кивывса тележкаяссянь.
Вузасьöм вылö транспортöн нуан да новлöдлан средствоясö пырöны вузасян автоматъяс, автолавкаяс, автомагазинъяс, тележкаяс, лотокъяс, кöрзинаяс да мукöд торъя средство. 
2. Абу стационарнöй вузасян объект индан схемасö лöсьöдö Коми Республикаса меставывса асвеськöдлан орган, кутшöмöс урчитöма Коми Республикаса муниципальнöй юкöнлöн уставöн со мый тöд вылö босьтöмöн:
1) государственнöй эмбурын му участокъяс вылын, зданиеясын, стрöйбаясын, сооружениеясын абу стационарнöй вузасян объектъяс абу стационарнöй вузасян объектъяс индан схемаö пыртан правилöяс, мый урчитöма Россия Федерацияса Правительствоöн;
2) кар стрöитан, му, санитарно-эпидемиологическöй, экологическöй, пöжарысь видзчысян да мукöд законодательство;
3) мутасъяс зумыда сöвмöдны да вузасян объектъяс плöщадьöн олысьясöс мэдэтша вылö могмöдан нормативъясöдз воöдчыны коланлун.
3. Абу стационарнöй вузасян объектъяс индан схема лöсьöдiгöн да вынсьöдiгöн меставывса асвеськöдлан органъяслы колö артыштны абу стационарнöй вузасян квайтымын прöчентысь абу этшаджык объект, мыйöн вöдитчöны вузасьысь ичöт да шöр предпринимательство субъектъяс, абу стационарнöй вузасян став объект лыдысь.
4. Абу стационарнöй вузасян объектъяс индан схема оформитöны инпас лыддьöгöн тайö Пöрадок дорö содтöд серти форма кузя.
5. Абу стационарнöй вузасян объектъяс индан схемасö да сэтчö пыртöм вежсьöмъяссö вынсьöдöны меставывса асвеськöдлан органлöн правовöй актöн, мый урчитöма муниципальнöй юкöнлöн устав серти.
Абу стационарнöй вузасян объектъяс индан схемаö вежсьöмъяс пыртöны коланлун дырйи, но кварталнас öтчыдысь оз тшöкыдджыка.
7. Абу стационарнöй вузасян объектъяс индан схема вынсьöдöмыс, кыдзи и сэтчö вежсьöмъяс пыртöмыс, оз вермы лоны подулöн, медым вежлавны абу стационарнöй вузасян объектъяс индан местаяссö, мый стрöитны, выльмöдны либö уджöдны заводитiсны индöм схема вынсьöдтöдз.
8. Абу стационарнöй вузасян объектъяс индан схемасö да сэтчö пыртöм вежсьöмъяссö колö йöзöдны муниципальнöй правовöй актъяс официальнöя йöзöдöм вылö урчитöм пöрадок серти, а сiдзжö йöзöдны меставывса асвеськöдлан органлöн официальнöй сайтын «Öтуввез» информационно-телекоммуникационнöй сетьын.
9. Абу стационарнöй вузасян объектъяс индан схема вынсьöдöм бöрын, а сiдзжö сэтчö вежсьöмъяс пыртöм бöрын дас лунöн  меставывса асвеськöдлан орган сетö Коми Республикаса экономика сöвмöдан министерствоö абу стационарнöй вузасян объектъяс индан схема электроннöя да бумага вылын, тайö Пöрадок дорö содтöд серти форма кузя, медым йöзöдны Коми Республикаса экономика сöвмöдан министерстволöн официальнöй сайтын «Öтуввез» информационно-телекоммуникационнöй сетьын.
Пасйöд – тайö пöрадокын вöдитчöма терминъясöн да гöгöрвоöдöмъясöн вежöртасын, мый урчитöма «Россия Федерацияын вузасьöм государствосянь ладмöдан подувъяс йылысь» 2009 во öшым тöлысь 28 лунся 381-ФЗ №-а Федеральнöй оланпасöн да «Вузасьöм. Терминъяс да гöгöрвоöдöмъяс. ГОСТ Р 51303-99» национальнöй стандартöн, мый вынсьöдöма 1999 во моз тöлысь 11 лунся 242-ст №-а РФ Госстандартлöн шуöмöн.

Абу стационарнöй вузасян объектъяс индан схема 
меставывса асвеськöдлан органъясöн 
лöсьöдан да вынсьöдан пöрадок дорö
содтöд

_______________________________________ муниципальнöй юкöнын
(муниципальнöй юкöн ним)
абу стационарнöй вузасян объектъяс индан 
СХЕМА
20___во ____________ вылö

       Вуджöдiс  Кузнецова Н.А., 5 239 пас
